
Azkenetan 

Erromeria, pailazoak
eta txokolatada, atzo�6

IBARRA�

Lau egunetarako jardunaldiak
antolatu ditu Udalak Kultur Trukea
izenburupean; etzi hasiko dira
Abenduaren 2a arte iraungo dute; tartean izango da Revelo,
Karakus, Buchwald eta Gonzalez artisten erakusketa�4-5

Txinpartakoak
1931. urtean
Erredakzioa�Asteazkenean
aurkeztu zuen Txinparta elkar-
teak bere 75 urteak laburbil-
tzen dituen Elkarbizitzarako
eskola liburua, Ander Leta-
mendiak idatzia. Liburu horre-
tatik jaso dugu honako irudia.
1931ko abenduaren 25ean ate-
ratako argazkia da. Ezker-es-
kuin eta goitik behera, hauexek
bazkideak: V. Urquiola, E. Ortiz
de Zarate, J. M. Garayalde, J. Mo-
coroa, S. Altuna, J. Zubillaga, L.
Sarasola, C. Muñagorri (ez sor-
tzailea), I. Alberdi, J. Carrera, P.
Echeverria, E. Tapia, J. J. Belo-
qui (ez sortzailea), D. Mocoroa,
E. Garayalde, J. M. Mugica, J. In-
sausti, I. Amonarriz, D. Altuna,
L. Peña (ez sortzailea), B. Alcor-
ta, J. Larramendi, P. Elosegui, V.
Loinaz, E. Amantegui, J. A. Ore-
ja, M. Ugarte, R. Iturrioz, P. Al-
corta, R. Arriaran. P. Mocoroa,
M. Urretavizcaya eta P. Vitoria
sortzaileak falta dira. ‘TXINPARTA.
ELKARBIZITZARAKO ESKOLA’ LIBURUA

AARRGGAAZZKKII  ZZAAHHAARRRRAA�

Mundua aldrebes

MMundu zabalean lege 
dena, ez da gure herrian bete-
tzen.

Gauza jakina da gazteak erakusten
duela sasoia eta indarra; adin jakin ba-
tean izaten dugula ahalegin fisikorako

UUZZTTUURRRREETTIIKK�XABIER TELLERIA

gaitasunik handiena, eta hortik aurrera,
mantentzen nahikoa lan eta ezinbestean
beheraka hasten garela. Egia da ere, ur-
teen joanak indarrak ahultzen dituen
neurrian, bizitzaren eskarmentuak eta
esperientziak odola hozten duela eta
halako tenple eta soseguaz jazten duela
edadeko pertsona, bideko oztopo eta
arazoei aurre egiteko gazteak baino tre-
beago bihurtuz.

Esan bezala, gure herrian lege hau ez
da betetzen. Joan den igandean Beoti-
barren jokatutako Urrezko Aizkolari az-
karraren lehiaketan, berrogeita hama-

sei urteko aittona irabazle, ia berrogei
aizkolari gazteago eta sasoiko artean;
egun gutxi lehenago, Nafarroako txape-
la eraman zuen. Atzerago joanda, Eus-
kal Herriko Txapelketa mende erdia
gertu duenak irabazi du. Gainerako ki-
roletan gertatzen ez den bezala,gazteen
erresuman, zaharrak errege.

Juxtu kontrakoa gertatzen da indarra-
ren partez, eskarmentua, artea, ofizioa
eta tenplea lehiarako gai direnean; per-
tsona helduagoen bertuteak neurtzera-
koan, alegia. Horren adibide, Bertso
Txapelketa Nagusia. Hemen, berriz,

itxura batean beren dohainak erakuste-
ko adin egokian daudenetako askok, ez
dute euren burua gazte ausart eta lotsa-
gabeekin neurtzeko gai ikusten. Eta be-
rrogeita lau urteko Egaña dugu txapel-
ketako zaharrena. Plazan sasoi ederra
erakusten duen bertsolari edadetu bat
baino gehiago falta da.

Aizkolarienari ez diot esplikaziorik
aurkitzen, eta bertsoak jartzeko modu-
koa iruditzen zait. Falta diren bertsola-
rien kasuan, agian batzuek nahikoa
dute langintza horretan irabazitako txa-
pelarekin eta,nork daki,bakarren batek
akaso aizkolari txapelketaren bat iraba-
ziko du oraindik ere. Adin hoberenean
daude.

Isiltasuna eta ikusezintasuna

Isiltasuna eta ikusezintasuna gauza
arrunta dira emakumeontzat. Historiak
hori erakutsi digu. XX. mendea agurtu

genuenean behin baino gehiagotan entzun
genuen 100 urte horietan gertatutako
iraultza nagusienetariko bat emakumeek
egindakoa izan zela, hori bai, isiltasunean
eta ikusezintasunean egindako iraultza
zela zioten. Emakumeok gure aldarrikape-
nak aurrera eramateko erabili izan ditugun
bitarteko eta estrategiak ez ditut orain az-
tertuko. Hala ere, nik isiltasun eta ikusezin-
tasun horien inguruan beste interpretazio
bat daukat. Izan ere, nire ustez horien kon-
tra egiteko gogoa izan da, hain zuzen ere,
emakumeen egoeran aldaketa nabarme-
nak eragin dituenak.

Emakumeen hitzak eta iritziak adierazte-
ko grinak eta arlo sozial guztietan parte
hartzeko nahiak bultzatu dituzte historian
zehar haien aldarrikapenak. Hezkuntza
osoa izateko eskubidea, bozkatzeko esku-
bidea, beren gorputza gobernatzeko esku-

JONE HERNANDEZ (TOLOSAKO UDALEKO BERDINTASUNERAKO TEKNIKARIA)�

bidea... Eskaera hauen ildotik emakumeen
ahotsak eta irudiak azaleratuz joan dira.
Nabermentze prozesu honetan emakume-
en aurkako indarkeria beste urrats bat
izango litzateke. Egun, emakume asko eta
asko jasaten ari diren egoera larri hau era
bortitz batean agertzen zaigu, urteetan gai
honen inguruan izandako isiltasuna apur-
tuz. Hori bai, ezagutzen duguna ez da erre-
alitate osoa. Eta isiltasunak eta ikusezinta-
sunak kasu honetan alderdi bikoitza dute:
indarkeria pairatzen duten emakume as-
kok ez dute beren egoera salatzen, eta, gai-
nera, haien arazoak, gehienetan, pribatua
den espazio batean du kokalekua. Eta pri-
batasun hau izan da, hain zuzen ere, orain
arte erabili izan den aitzakia nagusieneta-
riko bat gaiari ez heltzeko. Nola sartu bes-
teen etxeetan? Nola esku hartu familiaren
eremuan?

Baina feminismoak aspaldi erakutsi zi-
gun pertsonala dena politikotzat (hau da,
publikoa, denon interesekoa dena) ere jo

daitekeela, eta emakumeen aurkako indar-
keria horren adibide nabarmena izango li-
tzateke. Izan ere, argudio psikologikoak
edo bestelakoak baztertu gabe, gero eta
argiago agertzen zaigu arazo honen jato-
rria eta konponbidea gizartean dagoela
emakumeen eta gizonen arteko ezberdin-
tasunak ahalbidetzen dituen gizarte hone-
tan. Horregatik, emakumeen aurkako in-
darkeriari aurre egiteko oso lan sakona
egin behar da. Arazo zehatz honi amaiera
emateko baliabide asko jarri behar dira
martxan. Eta baliabideekin batera boron-
datea. Eta inplikazioa. Denona. Baina, bi-
tartean, emakumeen eta gizonen arteko
berdintasunak izan behar du jomuga. Hori
lortu ezean ezin izango da aurrera jo, eta
arazoa belaunaldiz belaunaldi mantendu-
ko da; itxuraldatuta agian, beste bertsio
edo formato batekin, baina beti indarkeria,
emakumeen aurkako indarkeria. Eta isilta-
sunaren eta ikusezintasunaren kontra bo-
rrokatzen jarraitu beharko dugu.

EEZZBBAAIIAANN�Emakumeenganako Indarkeriaren Aurkako Eguna izan zen ostiralekoa;
denon konpromisoaren eta inplikazioaren beharra azpimarratu dute iritzi emaileek

Indarkeria Sexistaren Kontrako Eguna

Ostiralean izan zen Indarkeria Sexis-
taren Kontrako Eguna. Emakumeok
urte guztian jasandako erasoak izan

genituen hizpide komunikabide guztietan,
iritzi desberdinak eta hotzikara sortzeko
moduko datuak. Aurten Euskal Herrian in-
darkeria sexistaren ondorioz bederatzi
emakume hilda, milaka eraso eta makina
bat diskriminazio izan ditugu, parekideta-
sunaren bidean aurrerapausoak eginez
baino atzeraka goazen sentipen gazia utziz
gu guztiongan. Eta oraindik orain ‘pasioz-
ko’ hilketei buruz hitz egiten aditzen dugu,
‘etxeko’ indarkeriaz mintzo dira, kasu
hauek kasualitate hutsez edo ‘ero’ batzuen
momentuko beroaldiaren ondorioz gerta-
tuko balira bezala.

Gazteen artean ematen den indarkeria-
ren gorakada ere ezin ahantzi.Azkenaldian
eraso sexista, bortxaketa eta erailketa ko-
puru altua izan dira gazteen artean. Pareki-
detasunean bizi garenaren sinesmena eza-
rri digute gazteoi, baina argi dago ezkutu-
ko baloreek eta jarrerek matxistak izaten
segitzen dutela, saldu diguten berdintasu-
naren gizarte hau iruzur hutsa dela, alegia.

TOLOSALDEKO BILGUNE FEMINISTA�

Erailketa, eraso, balore matxista hauek
guztiek arrazoi bat dute, eta ez dugu haie-
kin amaituko arazoa sakonetik lantzen ez
badugu. Indarkeria sexista egiturazkoa da,
sistema patriarkalak elikatzen du, eta be-
rarekin bukatu nahi badugu, jendarte pa-
triarkalaren aurka egin beharko dugu go-
gor, neurri partzialek ez baitute arazoa ez-
kutatzea besterik lortzen. Urratsez urrats,
eragile desberdinekin elkarlanean, komu-
nikabideei konpromisoak eskatuz, pareki-
detasunean oinarrituriko Euskal Herria
sortzeko beharra ikusarazi nahi dugu.
Norbanakook ere asko egin dezakegu
eraldaketa hau posible izan dadin, jarrera
antisexista aktiboa izatea bakoitzaren esku
baitago.

Baina indarkeria sexista egiturazkoa
dela diogunean ez gara erasotzaileari
erantzukizuna kentzen ari; beharrezkoa
deritzogu bere bazterketa soziala. Indarke-
riaren arazoaren oinarria soziala denez,
bazterketa ere jendartetik abiatu beharra
daukagu, eta denon ardura da Tolosalde-
an, Euskal Herrian eta beste inon ere leku-
rik ez duela argi uztea erasotzaileari.

Instituzioei ere, nola ez, euren konpromi-
soa eskatu behar diegu. Jartzen dituzten
neurri asko partzialak eta efektistak dira,
eta ez dute arazoaren oinarrira jotzen. Guk
plan integralak behar ditugu, arazoa mui-
netik helduko dutenak. Gainera, martxan
jartzen diren neurri gehienek emakumeen
egunerokotasuna murrizten dute eraso-
tzaileena beharrean, biktima zigortzen
dute.

Oso adierazgarriak dira instituzioek
gaur egun duten jarreraren inguruan udan
zehar Euskal Herriko herri eta hiri desber-
dinetan izandako bortxaketen inguruan le-
kuko agintari politikoek eginiko adieraz-
pen lotsagarriak, emakumeen janzkera
edo jarrerarekin bortxaketak justifikatzera
iritsiz.

Guk, indarkeria sexistarekin amaitzeko,
jendarte patriarkalarekin amaitu eta pare-
kidetasunean oinarrituriko Euskal Herria
sortzeko konpromisoa hartua daukagu. Bi-
dea gogorra izan arren, ziur gaude lortuko
dugula, eta horretarako zure laguntza ere
ezinbestekoa dugu. Zahar, gazte, gizon,
emazte, denok dugu irabazteko.

Aireportuak. Bezero arretarako
lanpostuak betetzeko premia. Informa
zaitez. 943 31 37 82.
Haur Eskola publikoak. Haur
zaintzaileak, bereziak, adinekoak eta
hezitzaileak behar dira. Lanaldia,
astelehenetik ostiralera. Informazioa

doan. 943 31 37 82.
Garbitzaileak. Lan finkoa: eraikin
publikoak, ikastetxeak, ospitaleak.
Astelehenetik ostiralera, 08:00etatik
15:00etara. 943 31 37 82.
Gidariak. Hurrengo deialdiak: Donostia,
Eusko Jaurlaritza. Astean 35 ordu.

Informazioa doan. 943 31 37 82. 
Administrari laguntzaileak. Hurrengo
deialdiak: Beasain, Bergara, Soraluze,
Mutriku, Zizurkil, Mendaro eta Anoeta.
Astelehenetik ostiralera, 08:00etatik
15:00etara. Informazioa doan 943 31 37
82.

Harreragileak. Harreragile-telefonista.
Udaletxeetarako plaza libreak. Informa
zaitez 943 31 37 82.
Sukaldari laguntzailea. Sukaldari
laguntzailea, sukaldariak, zerbitzariak.
Hurrengo deialdiak erakunde publikoetan.
Informa zaitez. 943 31 37 82.

iragarki laburrak�

IÑAKI ARRATIBEL
KIROL MEDIKUA

«Euskaltelek ez badu
beste inor aurkitzen,
nire ezezkoa
berraztertzeko 
prest nago»

«Nire anaiek eta
lagunek konbentzitu
egin ninduten 
Tolosa CFko
lehendakari izateko»

EESSAANNAAKK�

TELEFONOAK�

Larrialdiak. ((112)) 
Osasuna.
�Alegialdea. Osasun zentroa:
653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua:
889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua:
653329
�Irura. Osasun zentroa:
690720
�Leitza. Osasun zentroa: 
948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larrialdiak:

461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerbitzua:
693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Etzi hasi eta abenduaren 2a arte, Kultur Trukea antolatu du Udalak; bertako eta kanpoko 4 artistaren
eta Ibarrako argazkien erakusketa, ipuin kontaketa eta Ekuador ezagutzeko emanaldia izango dira 

ERREDAKZIOA

Ibarrako Udalak antolatuta,
Kultur Trukea abiaraziko dute
etzi, abenduaren 2a bitarte.
Eta, hain zuzen ere, hori izango
da ekimenaren helburua: kul-
tura desberdinen trukea egi-
tea. «Izan ere, gure herrian ma-
kina bat artista dugu, eta be-

HITZA

«Etengabe jardutea da
nire inspirazio iturria»

EENNRRIIQQUUEE  VVEELLAAZZQQUUEEZZ�ARTISTA

Villabonan bizi den ibartarra,
1962an jaio zen. Autodidakta-
tzat definitzen du bere burua.
Banakako 100 erakusketa eta
44 erakusketa eginak ditu.
Hainbat lehen eta bigarren
sari jaso ditu bere lanengatik,
eta baita accesit eta epaima-
haiaren aipamen bereziak eta
hautapenak ere, 1973tik
2004ra bitartean.
Nola hartu duzu Kultur Tru-
keko erakusketan parte har-
tzeko gonbita?
Oso gustura nago. Hala ere, ez
da Ibarran nire lana erakusten
dudan lehendabiziko aldia;
esaterako, Kultur Etxearen
inaugurazioan ikusgai izan zi-
ren nire obrak.
Zer eskainiko duzu? Zein da
zure estiloa?
Teknika mixtoa, akrilikoa era-
biltzen dut. Estilo abstraktoa,
espresionista naizela diote,
baina nik neure burua autodi-
dakta bezala definitzen dut.

«Txikitan, margotzen nuenean 
ni neu nintzela sentitzen nuen»

Malatyan (Turkia) jaio zen,
1956an. Hezkuntzako Pinturan
eta Arte Ederretako Pinturan li-
zentziatua eta Graduatu ondo-
koa Arte Ederretako Pinturan.
Pintura irakasle izan zen Na-
mik Kemal lizeoan eta 1994-
1996 urteetan lan eremu baten
jabe izan zen Artelekun (Do-
nostia). 12 urte daramatza To-
losan bizitzen, eta pintura aka-
demia bat du bertan.
Zer eskainiko duzu?
Ikusgai izango denetako bate-
an, Mesopotamiako kulturan
erabiltzen zen hizkuntza irakur
daiteke,eta Eufrates ibaia ageri
da. Armenian jaio eta arabiar

SSÜÜKKRRÜÜ  KKAARRAAKKUUSS�ARTISTA

itsasora doana da, eta esanahi
berezia du niretzat, horren al-
boan jaio bainintzen. Beti bizi-
rik dagoen ibaia da, mugarik
ezagutzen ez duena.
Urte mordoa daramatzazu
margotzen.
Oso txikia nintzela jakinmin
handia sortzen zidan margo-
tzeak, eta horretan egoten nin-
tzen beti. Uste dut hor dagoela
gakoa, jakinmin horretan. Nire
kasuan, ni neu sentitzen nin-
tzen margotzen nuenean.
Artista jaio behar al da, ala
ikasi egiten da?
Ez dugu berezko dohain bat,
ez gara horrela jaiotzen; egin,

sortu, bilakatu egiten gara.
Gainera, ez da inspirazioa noiz
etorri zain egon behar, lanaren
barruan dago,ekinaren ekinez
sortzen da. Artistak ikertzen
dihardu uneoro, zientzialari
baten moduan.
Kulturaniztasuna: askotan
entzuten dugun hitza da.
Modan dagoen zerbait da. Bai-
na benetan zer den eta zer ga-
rrantzia duen jakin behar da.
Atzerrikoek eta bertakoek, ba-
tak bestearen influentzia izan
ohi dugu. Hain zuzen ere, ho-
rretan datza trukearen abe-
rastasuna. Eta artean ere ho-
rrela da.� I. TERRADILLOS

«Nire lan bukatuek
hausnarketa bukaezinak

iradokitzen dituzte»
Ibarran (Ekuador) jaio zen.
Arte Plastikoetan lizentziatu
zen. Lehenengo ohorezko aipa-
mena Paris sarian jaso zuen
1991ean. Quito Hiria Erakuske-
tan lehenengo saria jaso zuen;
2001ean bigarren saria irabazi
zuen Pintura SOS Aldeas Kin-
derdorf Internacional Care-en;
2003an, Luxenburgo eta Paris-
ko Grands et jeunes d’au-
jourd’hui erakusketan parte
hartu zuen eta Mariano Aguile-
ran eta Cuencaco Iconofilian
La libertad del artista hautatua
izan zen. Egun, Estetika, balio-
ak eta kultura doktoregoa ari
da egiten EHUn.

RROOSSII  RREEVVEELLOO�ARTISTA

Bigarren aldiz erakutsiko
duzu zure lana Euskal he-
rrian. Gustura?
Oso pozik nago. Hondarribian
egin nuen lehena eta orain
Ibarran. Gustoko dut hemen
nire lana erakustea, asko gus-
tatzen baitzait Euskal Herria.
Zer ikusteko aukera izango
dugu? 
Mihise gainean eginikoak dira,
akrilikoan, teknika mixtoare-
kin. Mugatu mugagabe bezala
deskribitzen dut nire lana. Gi-
zadiaren konplexutasun amai-
gabeari eta denboran utzi di-
tuen aztarna mugatuei egiten
dio erreferentzia. Nire lan bu- HITZA

katuek hausnarketa bukaezi-
nak iradokitzen dituzte. Baina,
hori bai, sufrimendurik edo
tristeziarik gabeak dira, pa-
sioa, indarra eta alaitasuna is-
latzen dute nire obrek. Bestal-
de, emakumearen irudia ere
present izaten dut beti; izan
ere, artetik urrun egon da ema-
kumea, eta azken urteetan me-
rezitako lekutxoa ari gara egi-
ten.
Herrialde desberdinetako ar-
tistak bilduko zarete. Zer iru-
ditzen?
Ondo iruditzen zait. Izan ere,
Ekuador pobreziarekin edo in-
migrazioarekin lotzeko joera
dago, eta horrelako ekimene-
kin asko dugula erakusteko
ikusiko du jendeak. Eta, gaine-
ra, besteek egin dutenaz ere
ikasteko aukera izango da.Tra-
dizio bihurtu beharko lirateke
ekitaldi hauek, artistontzat oso
garrantzitsuak baitira.�

«Egunero egiten ditudan argazkietan
ikusitako istorioez baliatzen naiz»

1980an jaio zen,Tolosan, baina
Ibarran eman ditu urte gehien-
tsuenak. Arte Ederretan lizen-
tziatu zen Euskal Herriko Uni-
bertsitatean, 2003an. Urte ho-
rretan bertan Madrilera joan
zen, Arte eta Teknologia Be-
rrietako masterra egitera. Bere
argazki,pintura eta ikus-entzu-
nezko lanak Bilbon, Berlinen,
Donostian, Madrilen eta Gas-
teizen jarri ditu. Urte honetako
maiatzean Gipuzkoako Artista
Berrien XLI. Lehiaketako sari
bat jaso zuen bere B-1592-Y-
30JAN obragatik. Calle Limon
pintura seriearen ekoizpenean
eta animazio digitaleko ikus-
entzunezko piezak sortzen di-
hardu.
Estreinako aldiz, herritarren

IINNGGRRIIDD  BBUUCCHHWWAALLDD  EEGGIIAA�ARTISTA

JON URBE / ARGAZKI PRESS

aurrean zure lana erakutsiko
duzu. Gustura?
Oso gustura. Banuen gogoa
nire ingurukoek nire lana eza-
gutzeko, eta azkenean iritsi da
unea. Donostian izan zen ikus-
gai, baina askok ez zuten ikus-
teko aukerarik izan eta oraingo
erakusketan ikusi ahal izango
dute.
Zein lan aukeratu duzu Iba-
rrako erakusketan jartzeko?
Orain urtebete egin nuen Habi-
tat izeneko serieko margo bat
jarriko dut ikusgai. Akrilikoz
eginikoa da, teknika mixtoaz
baliatuz.
Zein da obra horrek duen esa-
nahia? 
Serie osoa bost margok osa-
tzen dute, eta bakoitzean per-
tsona bat azaltzen da. Erakus-
ketan jarriko dudan margoan,
Zoo izeneko neska agertzen
da. Neska honek bere burua
hormaren kontra sentitzen du.
Inguruan bizi duen burokra-

EEGGIITTAARRAAUUAA�

ETZI
Pintura erakusketa. Sükrü
Karakus, Ingrid Buchwald,
Rosy Revelo eta Enrike
Velazquez artisten pintura
erakusketa, Ibarrako Benito
Izagirre kultur etxean.
Ordutegia: 10:30etik
13:00etara eta 15:30etik
21:00etara.

ASTEAZKENA
Pintura erakusketa. Sükrü
Karakus, Ingrid Buchwald,
Rosy Revelo eta Enrike
Velazquez artisten pintura
erakusketa, Kultur Etxean.
Ordutegia: 10:30etik
13:00etara eta 15:30etik
21:00etara.

OSTEGUNA
Argazki erakusketa.
Ibarrako herriaren inguruko
argazkien erakusketa, Kultur
Etxean. Ordutegia: 10:30etik
13:00etara eta 15:30etik
21:00etara.
Ipuin kontaketa. Maite
Frankoren eskutik gaztetxoei
zuzenduriko saioa, erabilera
anitzeko aretoan, 17:30ean.

OSTIRALA
Bideo emanaldia.
Ekuadorreko toki turistikoei
buruzko bideoaren emanaldia
Benito Izagirre kultur etxean,
19:00etan.

ziagatik eta gizartearekin di-
tuen arazoengatik sentitzen da
horrela. Pertsona horiek ingu-
rumenarekin une jakin batean
duten harremana irudikatu
nahi izan nuen.
Nondik iritsi zitzaizun horren
guztiaren ideia?
Alemanian atera nituen argaz-
ki batzuen ondotik etorri zitzai-
dan, hain zuzen, serie horren
gaia.
Beraz, lehendabizi argazkiak
atera eta ondoren horiek iku-
sita gauzatzen dituzu zure la-
nak. 
Bai, hala da. Egunero egiten di-
tudan argazkiak direla nire ins-
pirazio iturria esango nuke. Ar-
gazkiak begiratzen ditut, ba-
nan-banan eta aukeraketa
egiten dut. Ondoren, istorioak
topatzen ditut aukeratu ditu-
dan argazkietan, eta istorio ho-
rietatik sortzen dut nire hu-
rrengo lana izango denaren
gaia.�

Eta zertan oinarritzen zara
zure obrak egiterakoan?
Etengabe lanean jardutea dela
esango nuke nire inspirazio
iturria.
Noiz ekin zenion pinturak egi-
teari? 
Oso gaztetik hasi nintzen. Pen-
tsa, 11 urterekin irabazi nuen
lehenengo saria. Eta ordutik ez
naiz geratu. Azkenaldian asti
gutxiago badut ere, pinturari ia
egunero tartea egiten saiatzen
naiz, eta hala jarraitu nahi dut.
Hainbat sari eta aipamen be-
rezi jaso dituzu zure lanare-
kin. Honetaz bizitzea posible
al da?
Oso zaila da pinturaz, arteaz bi-
zitzea. Bizitzan zehar oso garai
onak izan ditut, eta pinturare-
kin lan asko egin ahal izan dut,
baina lan gutxiago egin dudan
garaiak ere izan dira. Beraz, hi-
labete batean bai, baina hu-
rrengoan jango duzunik ez di-
zu ziurtatzen.�

raiek egiten dutena gainerako
herritarrek ikustea eta ezagu-
tzea da bilatzen duguna; eta,
bestetik, kultura desberdinak
batzea ere oso aberasgarria
dela uste dugu»,esan du Chelo
Romeo, Ibarrako alkateak.

Hala, herriko artista guztiak
biltzea eta euren dohainen era-
kusketa egitea zaila denez, ho-

rietako batzuk aukeratu dituz-
te, datozen urteetan herritar
gehiagok parte hartzeko auke-
ra izango duen nahiarekin. In-
grid Buchwald eta Enrike Ve-
lazquez herriko 2 artistez gain,
Ibarran bizi den Ekuadorreko
Rosi Reveloren eta Tolosan bizi
den Sükrü Karakus turkiarra-
ren obrak izango dira ikusgai

erakusketan. Bestalde, Ibarra-
ko herriaren inguruko argaz-
kien erakusketak, Maite Fran-
koren ipuin kontaketa saioak,
Helena Orcoyen 19 urteko so-
prano ibartarraren emanal-
diak, eta Ekuadorreko leku tu-
ristikoei buruzko ikus-entzu-
nezkoak osatuko dute Ibarrako
Kultur Trukeko egitaraua.

ESKERTZA�

JJOOSSEE  IIGGNNAACCIIOO  

RROODDRRIIGGUUEEZZ  MMOONNTTOOYYAA

(Goian bego)

Azaroaren 13an Legazpin hil zen 
Jose Ignacio Rodriguez Montoya jaunaren
sendiak asko eskertzen dizue samin-agurra
bidali zenutenei, eta baita hileta 
elizkizunetara etorri zineten guztiei ere.

TTxxiinnaakkoo  ttiitteerreeeenn  
mmaaggiiaarrii  ssoo  hhaassii  dduuttee
ttxxoottxxoonnggiilloo  jjaaiiaallddiiaa

NOELIA LATABURU

Atzo hasi zen 23. Nazioarteko
Txotxongilo Jaialdia Tolosan.
Abenduaren 4ra bitarte titereei
bizia ematen dieten taldeek
hartuko dute herria eta magia
ere ekarriko dute hona. Atzoko
lehen bi saioak —Ibarran ere
izan zen horietako bat ikus-
gai— Venezuelako Titeres La
pareja —Panchito Mandefua
lanarekin—, eta Txinako Guan-
dong Puppet Theatre —Lig-
nango hagatxoen magia— tal-
deei egokitu zitzaien. Ikusle
asko gerturatu ziren emanal-
diez gozatzera.

Txinakoak dira aurten bere-
ziki protagonista. Guandongo
Puppet Theatre taldea1956ean
sortu zen. Bere bizitzako 40 ur-
teetan konpainiak 300 ekoiz-
pen baino gehiagoko erreper-
torioa bildu du: mitoak, txo-
txongilo ikuskizun modernoak
eta haurrentzako ikuskizunak.
Beraietako batzuk sari garran-
tzitsuak lortu dituzte bai nazio
bai nazioarte mailan. Beraiek
aurkezten duten lana familiari
zuzenduta dago. Hagatxozko
txontxongiloen xarma, efektu
bereziak eta trikimailuak des-
kubritzen uzten duten sketch
multzo batez osatua dago ikus-
kizuna, eta teknika horretako
txinatar konpainia onenetako
batek manipulatzen ditu txon-
txongiloak.

Bigarren txinatar konpainia-
ren txanda bihar helduko da,
Hunan Puppet and Shadow Art
Troupe. Itzalen jokoa aurkeztu-
ko dute. Talde hau Nunango
probintzian itzalaren eta txo-

TOLOSA�23. NAZIOARTEKO TXOTXONGILO JAIALDIA

Venezuelako Titeres la pareja eta Txinako Guandong Puppet
Theater taldeak aritu ziren atzo; gaurko, antzezlan gehiago

egiten zuena. Baina ez dira txi-
natarrak soilik taula gainean
antzezpen lanetan. Bulgariako,
Asturiaseko eta Andaluziako
(Espainia) eta Argentinako tite-
reek alaituko dituzte datozen bi
egunak, haurrentzat bai eta
helduentzat ere zuzendutako
emanaldiekin.

Andaluziako (Espainia) Teatro Maravillasen emanaldia, gaur. HITZA

txongiloaren artearen oinarri
esperimental batean bilakatu
da. 1956eko uztailean sortu ze-
netik, arte tradizional batekin
jarraitzeko oinarri baten gaine-
an, aldaketa eta berrikuntza
ausartak egin ditu, eta horrek
txotxongilo eta itzalen artearen
zorroztasun artistiko berri ba-

tekin freskotasuna ekarri diete,
ospe handia irabaziz. Beraien
lana ere familiarentzat da,
Leung Hung Yu zuzendariaren
gidaritzapean; Han Zhizhong
generalen eta bere emaztearen
istorioa kontatzen du, Sung di-
nastiaren garaian heroi nazio-
nalak Jin kanpotarren aurka

EEGGIITTAARRAAUUAA�

GAUR
Kultur Etxea. Bulgariako
Teatro Ariel-ek Jostuntxo
ausarta lana aurkeztuko du,
12:00etan eta 16:30ean.
Kasinoa. Asturiaseko
(Espainia) Teatro Plus
taldearen Carabasko
antzerkia, 19:30ean.
Gorosabel auditorioa.
Andaluziatik (Espainia) Teatro
Maravillas, Kaio baten
historia lanarekin, 18:00etan.
Beotibar pilotalekua.
Txinako Guandong Puppet
Theater, Lignango hagatxoen
magia lanarekin, 17:30ean
eta 20:00etan.

BIHAR
Kultur Etxea. Txinako Hunan
Shadow Art Troupe taldeko
Itzalen jokoa lana, 10:30ean,
15:00etan eta 18:30ean.
Kasinoa. Asturiaseko
(Espainia) Teatro Plus
taldearen Carabasko
antzerkia, 11:00etan eta
15:00etan. Gaualdean,
20:30ean eta 22:30ean,
Greziatik etorritako Baruti Al
Filo de los Hilos taldea:
Ekialdeko misterioa.
Gorosabel auditorioa.
Argentinako Libertablas
taldea, David eta Goliat
lanarekin, 12:00etan,
15:00etan eta 17:30ean.
Beotibar pilotalekua.
Guandong Puppet Theater,
Lignango hagatxoen magia,
11:00etan eta 15:00etan.

Titeres La pareja. HITZA

Azkenera heldu dira bi herrietan kultur asteak, ekitaldi andanarekin
Erredakzioa�Tolosaldeko bi herri haien kultur asteetan murgildurik izan dira, eta
pixkanaka euren amaierara heldu dira. Atzo Ikaztegietakoaren txanda izan zen. Ki-
roldegiko frontoian izan zen Irrintzi taldearen erromeriarekin eman zuten amaitutzat
ekitaldiz beteriko astea —ezkerreko argazkian—. Berastegiarrek atzo ere izan zuten
ekitaldirik. Xalto pailazoarekin gustura aritu ziren haurrak zein helduak —eskuine-

BERASTEGI-IKAZTEGIETA�KULTUR ASTEAK

ko argazkian—. Gaur izango dute Kultur Astearen azken eguna eta amaierarako gaz-
ta lehiaketa egingo dute eta herriko produktu eta eskulanak jarriko dituzte ikusgai
pilotalekuan izango den azokan, 11:00etan. Eguerdi partean, 12:30ean, gazta, postu
eta argazki rally-ko irabazleen sari banaketa egingo dute pilotalekuan. Arratsalde-
az, azkenik, gazten dastaketa egingo dute, 18:00etan. I. GARCIA



FFeeddeerraazziioo  nnaazziioonnaallaakk
lloorrttzzeeaa  ««ppoossiibbllee»»  ddeellaa
aaddiieerraazzii  dduu  EESSAAIITTeekk

IMANOL GARCIA

«Posible da mugaz gaindiko fe-
derazio nazionalak lortzea».
Hori da atzo ESAITek zabaldu
zuen mezua Alegiako kirolde-
gian egindako prentsaurreko-
an. Tolosaldeko hainbat kirol
elkarteko ordezkariren babesa
izan zuen ESAITek, eta egun
burutzen ari den Zazpiak Bat
kanpainaren berri eman zuen:
«Kirol elkarteen eta kirolarien
babesa ari gara biltzen euskal
selekzioa eta federezio nazio-
nalak izateko. Dagoeneko Tolo-
saldeko kirol elkarteen gehien-
goaren babesa lortu dugu».

Federazio nazionalak izatea
posible dela arrazoitzeko, bi
puntu zehazten ditu ESAITek:
«Alde batetik, Europak aukera
hori ematen du. Bestetik, mar-
txan dira dagoeneko maila na-
zionaleko federazioak, sortu
berri den pilotarena, esatera-

KIROLA�

Euskal selekzioaren eta federazio nazionalen aldeko 
atxikimendua eman dute Tolosaldeko kirol elkarte gehienek   

Eskualdeko kirol elkarteek egindako prentsaurrekoa, atzo, Alegiako kiroldegian. I. GARCIA

ko. Beste alor batzuetan, ber-
tsolaritzan, adibidez, Euskal
Herri osoa hartzen da».

Helburu hori lortzeko 
ESAITek kirol eragile nagusie-
nen beharra du, hau da, kirola-
riena, kirol elkarteena eta kirol
federazioena. Gizarteak ere
bere babesa ematea behar-
rrezkoa ikusten dute. Horrega-
tik bultzatu dute Euskal Selek-
zioaren Aldeko Manifestua, ki-
rolariak eta kirol elkarteak si-
natzen ari direna.

«Euskal Herria bere osota-
sunean ordezkatuko duen se-
lekzioa nahi dugu, eta, horreta-
rako, Euskal Herriko Federazio
Nazionalak behar ditugu», ze-
hazten da manifestuan, beste-
ak beste.«Euskal kirolariak ga-
renez, euskal nazioaren kolo-
reekin eta gure ereserkiaren
doinupean lehiatu nahi dugula
aitortzen dugu», gaineratzen
du. Sinadura bilketaren amaie-

ra modura, ekitaldi berezia
egingo dute Bilboko Kafe An-
tzokian abenduaren 23an.
Oraindik atxikimenduak bil-
tzen jarraitzen dute ESAITeko
kideek eta interesa duten Tolo-
saldeko kirol elkarte eta kirola-
riek bi modu dituzte horretara-
ko: 635 72 72 02 edo 943 11 89
30 telefono zenbakietara deitu-
ta (abenduaren erdira arte)
edo www.esait.org web-orrial-
dean sartuta.

tolosaldeko eta leitzaldeko hitza

TTOOLLOOSSAALLDDEEKKOO
HHIITTZZAA..IINNFFOO

Eztabaida. Denboraldia
puri-purian dagoen
honetan, ehizaren aldekoa
ala kontrakoa zaren
adieraztera animatzen
zaitugu web orrialdean.

�

SALGAI
Karabana. Roller karabana salgai.
Deitu  661 35 92 85 zenbakira.
Space. Renault Space salgai.
Motorra DCI 2.200. 2001ekoa.
Deitu 649 89 98 03 zenbakira.
Motorra. KTM EXC 250 enduroko

motorra salgai. 2005 urtekoa.
Matrikulatuta. Egoera onean. Deitu
618 25 49 60 zenbakira.
Etxebizitza. Etxebizitza salgai.
Tolosa, partikularra. Sputnik.
Duplex-a, 87 m2, 3 logela. berritua.
44 milioi pezeta. 677 600 648.

iragarki laburrak�

Neguak bere
aurpegia 
erakutsi zuen
atzoko azokan  

Botatako euriak 
mesede egin die 
barazkiei; kalitatezkoa
izan zen aurkeztutakoa

PABLO ALBERDI

Hotza eta elurra izan ziren
atzo nagusi Tolosako azokan.
Goizaren hasieran erosle ko-
purua ez zen oso handia
izan, baina, pixkanaka, eta
eguna argitzen eta zertxobait
berotzen zihoala, salmentek
gora egin zuten.

Barazki zerrenda kalitatez-
koa izan zen atzo. Joan diren
egunetan botatako ura me-
sedegarria izan da barazki
askorentzat, eta bai porruen,
azenarioen edo azen, azalo-
reen edota bruselazen itxu-
rak hobera jo du.

Honenbesteko hotzak bere
alde ezkorra ere izan zuen
perretxikoengan. Onddo ze-
rrenda murriztu egin zen
atzo, eta dirudienez datozen
asteetarako zeharo desager-
tuko da.

Berdura plazan pazko lore-
en zai gaude oraindik. Ziu-
rrenez, hurrengo astean, beti
eguraldiak laguntzen badu,
aurkeztuko dira.

ATZOKO AZOKA�

merk. gares.

Berdura plaza
Krisantemoa 4,00 12,00
Klabelina 4,00 9,00
Salbia 1,00 1,20
Erromeroa 4,00 6,00

Bertako produktuak
Porrua 1,00 3,00
Azenarioa 1,20 3,00
Arraultzak 1,30 2,10
Azalorea 1,00 -
Tipula 0,80 1,00

Produktu ekologikoak
Azenarioa 2,00 2,50
Tipula 1,75 2,00 
Arraultzak 3,50 -
Aza 2,50 3,00

TOLOSA�

AATTXXIIKKIIMMEENNDDUUAAKK�

Orain arte atxikimendua
eman duten kirol elkarteak:

Alegia. 
�Intxur ehiza elkartea.
�Intxurre K.K.E.: futbol
taldea, pilota taldea eta
mendi taldea.
�Langaurre Txirrindulari
Elkartea.
�Alegiko Mendi Asanblada.
Altzo.
�Elordi Elkartea.
Amasa-Villabona. 
�Uso Toki Elkartea.
�Irrintzi Txirrindulari Elkartea.
Anoeta. 
�Kuku Pilota Elkartea.
Bidegoian. 
�Saiaz Pilota Elkartea.
�Muxarra Ehiza Elkartea.
Elduain.
�Muga Ehiza Elkartea.
Ibarra.
�Lauburu-Aker Elkartea.
�Ibarrako Zikloturista
Elkartea.
�Haitzetan Raku Mendi
Taldea.
Ikaztegieta.
�Herrigintza Elkartea.
Irura. 
�Ametsa Pilota Elkartea.
�Gazte Alaiak Elkartea.
Tolosa. 
�Tolosa CF: futbol taldea,
Aralar Kirolak saskibaloi
taldea eta atletismo taldea.
�Hegoalde areto futbol taldea.
�Oriako Txirrindulari Elkartea.
�Urrats Txirrindulari Elkartea.
�Mendikute Mendi Bizikleta
Elkartea.
�Laskorain Elkartea.
�Amaroz Elkartea.
�Beotibar Zesta-Punta
Elkartea.
�Aurrera Pilota Elkartea.
�Oargi Mendi Elkartea.
�Indarra Gim Wu-Shu
Elkartea.
�Judo Elkartea.



AAGGEENNDDAA�

DEIALDIAK

Anoeta. EHNA tramitatzeko
aukera udaletxean
11:00etatik 14:00etara. 15
euro, 3 argazki eta errolda
agiria eraman. 
Alegia. Hector Lunaren
Amazoniako Tagaeri indioen
inguruko erakusketa,
Jubilatuen tabernan.
Leitza. Leitza, Areso,
Goizueta eta Aranoko
Euskara Zerbitzuak
haurrentzako aisialdi
tailerrak antolatu ditu
Eguberrietarako. Begiraleak
behar dira. Izen-ematea,
bertan (948 51 08 14).
Tolosa. Tolosaldeko Triatloi
taldearen bilera, etzi,
19:00etan, Kultur Etxean.
Tolosa. Galtzaundi euskara
taldeak ludoteka antolatu du
Eguberrietan, abenduaren
26tik urtarrilaren 6ra, hain
zuzen ere, astelehenetik
ostiralera, 09:00etatik
13:30era. Izen-ematea,
Galtzaundiren egoitzan.
Tolosa. Liburu eta diskoen
17 argitaletxe daude Liburu
Azokan San Frantzisko
pasealekuan. Gaur azken
eguna. Ordutegia:
11:00etatik 14:00etara eta
17:00etatik 21:00etara.
Villabona. Euskal preso
politikoen heriotzak salatu
eta Miguel Zalakaini
omenaldia egingo diote
Belabietan 12:00etan. Oinez
joan nahi duenak 09:00etan
du hitzordua kiroldegian.
Autoz joan nahi dutenek,
11:30ean leku berean.

ZINEMA

Leitza. Kim Ki-duk-en Hierro
3 filma, 19:30ean, zinema
aretoan. 
Villabona. Montxo
Armendarizen Obaba filma
Gurea zineman. Gaur,
19:30ean gaztelaniaz eta
22:00etan euskaraz. Bihar,
19:30ean euskaraz eta
22:00etan gaztelaniaz.

GUARDIAKO FARMAZIAKK

Gaur
Tolosa. Morant, R. Zabalarreta 1. 943
67 38 49.
Leitza. Gimeno, A. Elbarren 52. 112.

Bihar
Ibarra. Iturrioz, I. Euskal Herria 3. 943
67 09 15.
Leitza. Larraia, M. I. Elbarren 95. 112.

�HITZAk ez du bere gain hartzen
egunkarian adierazitako esanen eta
iritzien erantzukizunik.

URTE ASKOAN
Iker eta Julen Esnaola (Belauntza). Gaur 2 urte eta

abenduaren 5ean 4 urte. Familiaren partetik muxu handi bana.

URTE ASKOAN
Maialen. Gure poxpolinak bihar
urtebete. Zorionak muxu handi

batekin, familiaren partetik.

Euriari aurre eginez, kontzentrazioa egin zuten Triangulo plazan Bilgune Feministak deituta. I. TERRADILLOS

AAllddaarrrrii  bbaatt  mmiillaa  bbiiddeerr
TOLOSALDEA�Emakumeek jasaten duten indarkeria salatu asmoz 

hainbat ekitaldi antolatu zituzten herenegun arratsaldean eskualdean

IÑIGO TERRADILLOS

A ldarri berarekin, hau da,
emakumeek jasaten du-
ten indarkeria salatzeko

helburuz, ekitaldi ugari antola-
tu zituzten herenegun eskual-
dean. Izan ere, Emakumeenga-
nako Erasoen Aurkako Nazio-
arteko Eguna ospatzen zen.

Tolosako eskulturak oihal
beltzekin estalirik eta alboan
dolu mezuekin esnatu zen 
herria. Arratsaldean, berriz,
Txaro Arteagak emakumeen
egungo egoeraz hitz egin zuen,
Julia Otxoa idazleak olerkiak
irakurri zituen, Amaia Agirre
bertsolariak bertsoak kantatu,
eta David Azurza, Miren Gari-
kano eta Iñigo Alberdi musika-
riek musika emanaldia eskaini
zuten Errotako hitzaldi aretoan
egindako ekitaldian. Aurretik,
Jokin Bildarratz,Tolosako alka-
teak uste baino gertuago jazo-
tzen direla genero indarkeria-
ren kasuak eta «maiz jasotzen
ditugu emakumeen deiak la-
guntza eske», azaldu zuen.

Bestalde, Bilgune Feministak
antolatuta, eskualde mailako
kontzentrazioa egin zuten ilun-
tzean Emakumeen kontrako
indarkeriarik ez! Erasotzaileei
ekintza zuzena! lelopean.

AAGGUURRRRAAKK�

David Azurza, Miren Garikano eta Iñigo Alberdi. I. T.

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 99 hotzena 88 ELURRA 
ARALARREN

Pagomari:
gaur: bai / bihar: bai

Guardetxe:
gaur: bai / bihar: bai

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Irura, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

Txaro Arteaga, herenegun egindako ekitaldian. I. T.


